
Cëż, do kerwë, to sã stało  

Òbczas strażacczégò swiãta, 

Co minister, przédnik służbów  

Przemówił, jakbë miôł wzãté?! 

 

Mòże znëkôł prosto z akcje, 

Dze ùretôł karno lëdzy  

Gãstim dëmã wzął sã, zatchnął  

Temù taczé klopsë cedzy...? 

 

Mòże béł kòl zãberwaje  

Dostôł szprëcã dëbelt w dąsło  

Terô jãzëk przék mù staje  

Co za sromòta niewąskô... 

 

Béł ju jeden Aleksandér, 

Co mù sã zapińdla w gãbie  

Fejn teòriã so dorobił  

Ò chòrobie dzywny z Azje... 

 

Prezydentoma, co wòlno -  

Tegò gwës ju nié - ministróm 

Tej internet sã wëszczérzô  

Srac wëjéżdżô z bióralistą, 

 

Co dostónie za to przëdzél 

Òd herr obera na pewno 

Do brukselsczégò kòrëtka, 

Dze gniesc bãdze mógł daremno... 

 

Tómk Fópka, Chwaszczëno, 06.05.2024 rokù, gòdz. 1.02 d.p.  

 

Zdrzódło: https://youtu.be/l06Z6WEIxkA?si=Ti5EiyqDEpCcIeUn  

